ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
Ներկայացվող նախագծի հիմնական նպատակը ՀՀ կառավարության 2022 թվականի փետրվարի 17-ի N 169-Լ որոշմամբ հաստատված՝ Լեռնային Ղարաբաղի առանձին շրջաններից տեղահանված ընտանիքների համար բնակարանային մատչելիության ապահովման պետական աջակցության ծրագրով (այսուհետ՝ Ծրագիր) սահմանված աջակցության տրամադրման գործընթացի ապահովումն է՝ վերոնշյալ որոշմամբ սահմանված ընթացակարգերին ու ժամկետներին համապատասխան։ Ծրագիրը հնարավորություն է տալիս 2020 թվականին տեղահանված 4308 ընտանիքի (15.338 անձ) Հայաստանի Հանրապետությունում հիփոթեքային վարկով ձեռք բերել բնակելի անշարժ գույք կամ կառուցել անհատական բնակելի տուն, որի շրջանակներում աջակցությունն ուղղվում է բացառապես հիփոթեքային վարկի ամենամսյա վճարների (մայր գումարի և տոկոսագումարի) մարմանը։   
08.05.2024 թ. դրությամբ հավաստագիր է ստացել 3889 ընտանիք, որից 2626-ն իրացրել է հավաստագիրը, այսինքն՝ հիփոթեքային վարկավորմամբ ձեռք է բերել անշարժ գույք կամ ստացել է կառուցապատման վարկ։ Ընդ որում, 374 ընտանիք գույքը ձեռք է բերել հավաստագրերի միավորմամբ, այսինքն՝ հիփոթեքային վարկավորման գործարքների թիվը կազմում է 2252։  
2024 թվականի Ծրագրի տարեկան հաստատված բյուջեն 2,0 մլրդ դրամ է, I կիսամյակի հաստատված բյուջեն 1,8 մլրդ դրամ է է (I կիսամյակի հաստատված բյուջեն կազմում է տարեկան բյուջեի 95.0 տոկոսը), իսկ 31.05.2024թ. դրությամբ հաշվարկված առաջին կիսամյակի ծախսը կկազմի՝ 1,990.0 մլն դրամ (5 ամսվա 1,598.1 + հունիս ամսվա կանխատեսում 391.9), իսկ հաստատված բյուջեի նկատմամբ ծախսի տարբերութունը կկազմի շուրջ 250.0 մլն դրամ: 
1. Առաջարկվող կարգավորման բնույթը
Ներկայացվող նախագծով առաջարկվում է վերոնշյալ որոշմամբ սահմանված ժամկետների պահպանման ու ծրագրի շահագործման բնականոն ընթացքի ապահովման (ուշացումների բացառման) նպատակով իրականացնել 2024 թվականի երկրորդ և երրորդ եռամսյակների համար նախատեսված ֆինանսական միջոցների համալրում 1 մլրդ 150 մլն դրամով։ 
2024 թվականի հունվար ամսին ֆինանսավորվել է 1806 գործարք (այդ թվում՝ միավորված հավաստագրերով), ինչի կապակցությամբ վճարվել է 272,232,528 դրամ, փետրվար ամսին ֆինանսավորվել է 1922 գործարք՝ վճարելով 295,252,681 դրամ, մարտ ամսին ֆինանսավորվել է 2032 գործարք՝ վճարելով 310,929,878 դրամ, ապրիլ ամսին ֆինանսավորվել է 2,152 գործարք, վճարելով 330,165,745 դրամ, մայիս ամսին ֆինանսավորվել է 2422 գործարք, վճարելով՝ 376,177,872 դրամ։ Միաժամանակ, 2024 թվականի առաջին եռամսյակում և ապրիլ, մայիս ամիսներին փոխհատուցվել է 660 շահառուի՝ «Գույքի նկատմամբ իրավունքների պետական գրանցման մասին» ՀՀ օրենքի 73-րդ հոդվածով և «Պետական տուրքի մասին» ՀՀ օրենքով սահմանված գույքի նկատմամբ իրավունքների պետական գրանցման վճարը շուրջ 46,860,000 դրամ։
Հիմք ընդունելով վերոնշյալ ցուցանիշները՝ կանխատեսվում է, որ 2024 թվականի երկրորդ (հունիս), երրորդ և չորրորդ եռամսյակներում նոր գործարքների թիվը կավելանա ամսական 60-ով, ինչի արդյունքում տարեվերջին գործարքների թիվը կկազմի 2842, ինչի կապակցությամբ երկրորդ եռամսյակի (հունիս) համար կպահանջվի 379,746,000 դրամ (2482 x 153,000), երրորդ եռամսյակի համար՝ 1,194,318,000 դրամ (2542 x 153,000 + 2602 x 153,000 + 2662 x 153,000), չորրորդ եռամսյակի համար՝ 1,276,938,000 դրամ (2722 x 153,000 + 2782 x 153,000 + 2842 x 153,000): Միաժամանակ, 7 ամիսների (հունիս-դեկտեմբեր) կտրվածքով թվով 420 շահառուների գծով կպահանջվի 29,820,000 դրամ գույքի նկատմամբ իրավունքների պետական գրանցման վճարների փոխհատուցման համար։
Արդյունքում, 2024 թվականի երկրորդ (հունիս), երրորդ և չորրորդ եռամսյակներում վճարումներ իրականացնելու համար կպահանջվի 2,880,822,000 դրամ, որից 1,591,104,000 դրամը երկրորդ (հունիս) և երրորդ եռամսյակներում վճարումներ իրականացնելու համար։ 
[bookmark: _GoBack]2024 թ. պետական բյուջեով «1098. Բնակարանային ապահովում» ծրագրի «12007. Լեռնային Ղարաբաղի առանձին շրջաններից բռնի տեղահանված ընտանիքների համար բնակարանային մատչելիության ապահովման պետական աջակցության տրամադրում» միջոցառման գծով նախատեսված ֆինանսական միջոցներից բացի, կպահանջվի ևս 1 մլրդ 150 մլն դրամ երկրորդ (մայիս, հունիս) և երրորդ եռամսյակներում վճարումներ իրականացնելու համար, որից 600 մլն դրամը նախատեսվում է հատկացնել «1011. Անապահով սոցիալական խմբերին աջակցություն» ծրագրի «12001. Ընտանիքի կենսամակարդակի բարձրացմանն ուղղված նպաստներ» միջոցառման, 150 մլն դրամը՝ «1068. Ժողովրդագրական վիճակի բարելավում» ծրագրի «12002. Երեխայի ծննդյան միանվագ նպաստ» միջոցառման, 400 մլն դրամը՝ «1068. Ժողովրդագրական վիճակի բարելավում» ծրագրի «12001. Մինչև 2 տարեկան երեխայի խնամքի նպաստի տրամադրում» միջոցառման միջոցառման ֆինանսական միջոցների վերաբաշխման հաշվին։ 

1. Ակնկալվող արդյունքը
Ծրագրի շարունակականության ապահովում՝ սահմանված ընթացակարգերին ու ժամկետներին համապատասխան, Ծրագրերի արդյունավետության բարձրացում և Լեռնային Ղարաբաղի առանձին շրջաններից տեղահանված ընտանիքների համար բարենպաստ պայմանների ստեղծում՝ հիփոթեքային վարկով բնակելի անշարժ գույք ձեռք բերելու կամ անհատական բնակելի տուն կառուցելու (կառուցապատումը շարունակելու) համար։

1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021-2026թթ. ծրագրի 1-ին կետի 2-րդ ենթակետի 1-ին պարբերությունից։

5.  Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Նախագծի ընդունմամբ ՀՀ պետական բյուջեից լրացուցիչ միջոցներ չեն պահանջվի: 

